
225Nr. 7: Antwort, Glaub und Bekenntnis auf das Interim (1548)

Das ander stck in diesem Artickel der Justification, welchs das schne
INTERIM anzeigt, ist dis, das der heilige Geist das hertz durch die Liebe rei-
niget,85 welchs doch so grob, klar vnd hell widder die Schrifft ist, das michs
wundert, wie es darff damit an tag kommen. Denn es stehet jhe ffentlich
geschrieben: „Fide purificans corda eorum, ehr reiniget jhre hertzen durch5

den Glauben“.86 Darumb ists falsch vnnd vnrecht, das dies schne INTERIM
sagt, der heilige Geist reinige das hertz durch die Liebe. Wo stehet es ge-
schrieben? Christus, vnser lieber Herr, sagt zu seinen Jngern: „Jhr seit rein
vmb des worts willen, das jhr gehret habet“,87 das ist: Jhr seit rein, from
vnnd gerecht vmb des glaubens vnnd nicht vmb der liebe willen. Was will10

doch odder kan das INTERIM mit allen seinen Meistern hie zu sagen?
Es ist snde vnd schande, das man die Leute so effen vnnd narren sol. Gott
behte vns fr dem INTERIM, das es ya kein Christenmensch halte, gleube,
noch anneme, dieweil es stracks wider Christum vnd sein wort saget: „Die
Liebe reiniget das hertz“, so doch Christus, vnser lieber Herr, klar sagt: „Jr15

seit rein vmb des worts willen“88 etc. vnd Petrus in Actis: „Ehr reiniget jhre
hertzen durch den Glauben“.89 Dabey wil ich, ob Gott wil, bleiben vnd das
Gottlose INTERIM fahren lassen, es folge darnach, was es wolle.
[C 4r:] Das INTERIM gebeut vns auch, das wir fasten sollen. Solches mus
man auff wellisch90 vnd Rmisch verstehen, wie der Rmische hoff vom20

fasten zu reden pflegt. Denn die Christliche Kirche redet viel anders vom
fasten Denn die rotte hure zu Babilon,91 die sich Romanam Curiam nennet.
Die Christliche Kirche sagt, Leret vnd Prediget, das fasten nichts anders sey,
denn nchtern vnnd messigk leben, die hertzen mit fressen vnnd sauffen
nicht beschweren vnnd zu zeiten jhm an gewhnlicher speise abzubrechen,25

one alle vnterscheid der speise den Leib casteien vnd zimlich hunger leiden,
das ehr zum gebet geschickt werde vnnd sein hertz zu Gott deste besser er-
heben knne, wie Christus, vnser lieber Herr, vnnd der heilige Paulus dauon
reden. Aber der Rmische hoff, das Antichristisch Reich, schreiet, schreibet
vnd brllet viel anders von der fasten. Nemlich das man nicht Fleisch,30

Butter, Kese noch Eyer essen solle, sondern alleine Fische vnd Mel, macht
also vnderscheid der speise, die Gott geschaffen hat, den gleubigen zu
nemen mit dancksagung. Denn alle Creatur Gottes ist gut vnnd nichts ver-
werfflich, so mit dancksagung genomen wird. j. Timoth. iiij.92 Derhalben

85 Vgl. Augsburger Interim IV (Von der rechtfertigung), 44: „Dann er ime seinen heyligen geist
mitthailt, der sein hertz reiniget und raitzet durch die lieb Gottes, die in sein hertz außgegossen
wirdt, das er das, so gut und recht ist, begere, und was er begert, mit dem wergck volbringe.“
86 Act 15,9.
87 Joh 15,3.
88 Joh 15,3.
89 Act 15,9.
90 welsch, italienisch.
91 Vgl. Apk 17,5; I Petr 5,13.
92 I Tim 4,4.


